
 

I.E.S. Cidade de Antioquía 
Avda. de Ourense nº 186 – 32630 Xinzo de Limia (Ourense) 

Tel: 988788534 – ies.cidade.antioquia@edu.xunta.es  
www.edu.xunta.gal/centros/iescidadeantioquia 

  

 

 

 

 

 

 

PLAN DE IGUALDADE 

IES Cidade de Antioquía 

 

 

 

 

 

 

 

 

 

 

 

mailto:ies.cidade.antioquia@edu.xunta.es
http://www.edu.xunta.gal/centros/iescidadeantioquia


 

I.E.S. Cidade de Antioquía 
Avda. de Ourense nº 186 – 32630 Xinzo de Limia (Ourense) 

Tel: 988788534 – ies.cidade.antioquia@edu.xunta.es  
www.edu.xunta.gal/centros/iescidadeantioquia 

 

ÍNDICE  

 

1. Introducción 

 

2. Contextualización normativa e do centro 

 

 

3. Análise da situación do centro en relación coa igualdade de xénero, coa 

violencia de xénero e coa LGBTIfobia 

 

4. Obxectivos coeducativos que se abordan no plan 

4.1. Promoción da igualdade de oportunidades entre homes e 

mulleres 

4.2. Prevención, detección e intervención en casos de violencia de 

xénero 

4.3. Promoción do respecto pola diversidade afectivo-sexual 

4.4. Prevención, detección e intervención en casos de LGTBIfobia 

 

5. Medidas concretas de actuación nos seguintes ámbitos 

5.1. Organización do centro 

5.2. Eliminación de estereotipos de xénero na transmisión de 

valores e dos saberes 

5.3. Xestión dos espazos, dos recursos e as oportunidades de 

realización vocacional de xeito inclusivo 

5.4. Inclusión dos valores coeducativos na xestión da convivencia 

escolar  

 

6. Seguimento e avaliación 

 

 

 

 

 

mailto:ies.cidade.antioquia@edu.xunta.es
http://www.edu.xunta.gal/centros/iescidadeantioquia


 

I.E.S. Cidade de Antioquía 
Avda. de Ourense nº 186 – 32630 Xinzo de Limia (Ourense) 

Tel: 988788534 – ies.cidade.antioquia@edu.xunta.es  
www.edu.xunta.gal/centros/iescidadeantioquia 

 

 

1. Introducción 

Educar é proporcionar unha formación integral que lles permita a nenos e nenas, 

mozos e mozas unha formación plena e que axude a configurar a súa identidade, así 

como construír unha concepción da realidade que integre á súa vez o coñecemento e a 

súa valoración moral e ética. Coeducar implica educar sen diferenciar as mensaxes en 

función do sexo.  

A coeducación é un estilo educativo, un proceso de transformación social que 

apunta a unha convivencia entre os sexos afastada da opresión mutua e tendente a 

unha relación de xustiza e respecto e en interese dunha formación integral e unha 

efectiva igualdade de oportunidades entre homes e mulleres.  

Debe levarse a cabo desde unha perspectiva integral e de xénero, que contribúa a 

previr todo tipo de situacións de violencia, e en particular de xénero. Obsérvase un 

aumento das condutas discriminatorias e dos estereotipos sexistas entre o alumnado 

dos centros educativos que inflúen no desenvolvemento da súa identidade e en como 

se manifesta na convivencia escolar, o que orixina o aumento dos conflitos e a 

resolución non pacífica destes conflitos entre os rapaces e as rapazas.  

A coeducación polo tanto, é unha das ferramentas máis útiles e potentes para poder 

acabar coa desigualdade, sendo a escola unha plataforma excelente para a superación 

dos prexuízos sexistas. Se somos capaces de transmitirle ó alumnado dos nosos 

centros educativos valores baseados na paz e na igualdade, a sociedade do futuro será 

pacífica e igualitaria. Se non traballamos por unha verdadeira e efectiva coeducación 

non conseguiremos unha verdadeira transformación da sociedade e polo tanto da 

igualdade real. As aulas son tan diversas como o é a sociedade, de aí a importancia de 

traballar esa diversidade desde o sistema educativo.  

É preciso polo tanto, prestar atención ó proceso de convivencia nos centros 

educativos para conseguir que se valoren de maneira igualitaria as capacidades, os 

intereses e as achegas das nenas e dos nenos e favorecer deste xeito as relación de 

igualdade e de respecto, o que repercutirá non só nunha mellor convivencia escolar 

senón tamén nunha sociedade máis igualitario 

O camiño para avanzar cara a igualdade é a educación. O respecto, a liberdade e a 

igualdade son tres dos pilares básicos. Desde as aulas podemos ensinarlles ós nenos e 

ás nenas a ter unha visión do mundo e da sociedade libre de prexuízos e estereotipos.  

2. Contextualización normativa e do centro  

A actividade educativa debe estar dirixida de forma transversal e contribuír á 

construcción dunha sociedade na que a igualdade real de xénero sexa  unha realidade 

mediante a eliminación de todo tipo de discriminación por este motivo, afondando na 

educación entre personas iguais con dependencia do seu sexo e integrando o respecto 

á diversidade afectiva e sexual.  

 O que se pretende é levar a cabo unha verdadeira transformación social na que o 

xénero non sexa un motivo de discriminación e facendo especial fincapé no grave 

problema social da violencia de xénero, que como forma extrema de desigualdade, 

require que sexa tratado dende o ámbito educativo coa finalidade de que se difunda, 

dende os primeiros anos de escolarización, unha educación que promova o respecto e 

a igualdade co obxectivo de que esa lacra social poida algún día desaparecer da nosa 

sociedade.  

 Outra das finalidades, é  a normalización da diversidade afectiva e sexual, xa que 

ningunha persoa debe sufrir ningún tipo de discriminación no ámbito educativo polas 

súas opción. Débese potenciar unha educación tolerante e integradora que non impoña 

un modelo uniforme de sexualidade como predominante.  

 É preciso que se constrúa unha reflexión global importante sobre o que se 

ensina, como se ensina e o tipo de sociedade á que nos diriximos. Na escola é posible 

contribuír ós procesos de socialización do alumnado evitando estereotipos sexistas e 

polo tanto favorecendo que a sociedade do futuro sexa máis igualitaria.  

 Tamén é preciso procurar formar en igualdade ó profesorado, sobre a 

transmisión de estereotipos de xénero no ámbito escolar e favorecer a toma de 

conciencia das demais persoas que integran a comunidade educativa para reverter toda 

situación discriminatoria que poida ter lugar neste ámbito.  

 Os principios inspiradores de todo isto son:  

- Transversalidade: a igualdade de xénero como un principio transversal e 

sempre presente na actividade educativa 

 

- Sociedade igualitaria: a construcción dunha sociedade na que mulleres e 

homes sexan iguais 

 

 

- Obxectivo “violencia 0 nas aulas e na sociedade”: é imprescindible a 

sensibilización e a concienciación na comunidade educativa do problema da 

violencia de xénero na nosa sociedade 

- Inclusión e integración da diversidade: A educación para aceptación da 

diversidade sexual e a integración plena  de todas as persoas na comunidade 

educativa e na sociedade sen que inflúa a súa opción afectiva ou sexual 

 

 

A Constitución Española de 1978 recoñeceu no artigo 14 a igualdade ante a lei 

por razón de sexo, e no artículo 9.2 que é unha obriga dos poderes públicos 

promover as condicións para que esa igualdade sexa real e efectiva e de xeito moi 

similar, o noso Estatuto atribúelles a mesma obriga ós poderes públicos.  

 

No marco da Unión Europea, a igualdade entre homes e mulleres constitúe  un 

dos principios de actuación. Isto figura recollido no artigo 8 do Tratado de 

Funcionamento da Unión Europea. No eido concreto da  educación a Resolución do 

Parlamento Europeo, do 9 de xuño de 2015, sobre a estratexia da UE para a 

igualdade entre mulleres e homes, considera que os estereotipos de xénero seguen 

tendo unha grande influencia no ámbito educativo e destácase o papel decisivo que 

desemepeña a educación  

 

 No preámbulo da Lei Orgánica 2/2006, do 3 de Maio, un dos fins que se 

persegue oca educación é a formación no respecto dos dereitos e das liberdades 

fundamentais e da igualdade efectiva de oportunidades entre mulleres e homes, así 

como a valoración crítica das desigualdades, de forma que sirvan para superar os 

comportamentos sexistas.  

 No artigo 1 desta mesma lei establece como principio educativo “o 

desenvolvemento na escola, dos valores que fomenten a igualdade efectiva entre 

homes e mulleres, así como a prevención da violencia de xénero”. E no artigo 2  

salienta “a educación no respecto dos dereitos e liberdades fundamentais, na igualdade 

de dereitos e oportunidades entre homes e mulleres” 

 

 A Lei Orgánica 3/2007, do 22 de marzo, para a igualdade de mulleres e homes 

establece:  

 Artigo 23. A educación para a igualdade de mulleres e homes. Buscando a 

eliminación dos obstáculos que dificultan a igualdade efectiva entre mullere e homes.  

 Artigo 24. Integración do principio de igualdade na política de educación. A través 

das seguintes actuacións:  

- Atención especial nos currículos e en todas as etapas educativas ó principio 

de igualdade entre mulleres e homes 

- Eliminación de contidos sexistas 

- Integración do estudo e aplicación do principio de igualdade nos cursos e 

programas para a formación inicial e permanente do profesorado 

- Promoción da presenza equilibrada de mulleres e homes nos órganos de 

control e de goberno dos centros docentes.  

A nivel autonómico, cabe citar o Decreto lexislativo 2/2015 do 12 de Febreiro, no que 

se establen as disposicións legais da Comunidade Autónoma de Galicia en materia de 

igualdade.  

 Artigo 17. O currículo regulador do sistema educativo.  

- Enriquecemento do contido curricular coas contribucións ó coñecemento 

humano realizadas polas mulleres no pasado e no presente.  

- A adquisición en alumnos e alumnas, dos coñecementos e das actitudes 

necesarias que lle permitan, cando acadena a madurez, atender as súas 

propias necesidades domésticas e os labores familiares compartidos, 

inclusive as cargas parentais e a atención de familiares que, por dependencia, 

necesiten a asistencia doutras persoas, mulleres ou homes 

- O fomento das vocacións femininas naquelas áreas onde se atopen 

infrarrepresentadas as mulleres e o fomento das vocacións masculinas 

naquelas áreas onde se atopen infrarrepresentados os homes, buscando 

evitar as decisións profesionais derivadas de prexuízos.  

- Materia específica, a igualdade e a violencia de xénero 

 

Artigo 18. 

- Non se admitirán no centro docente as desigualdades entre alumnos e 

alumnas sustentadas nunha distribución estereotipada de papeis entre os 

sexos ou dunha imaxe de dominación 

 

Artigo 19. Integración da igualdade na formación profesional 

- Igualdade de oportunidades entre mulleres e homes mediante actuacións 

tendentes a evitar calquera tipo de discriminación, a eliminar a segregación 

profesional horizontal e vertical e máis a eliminar a totalidade das 

desventaxasde partida que afecten o colectivo das mulleres 

 

O Decreto 86/2015, polo que se establece o currículo da Eduación Secundaria e 

Bacharelato, establece o obxectivo da igualdade entre mulleres e homes na 

sociedadecomo finalidade primordial dos distintos niveis educativos.  

 

 A Lei Galega 11/2007 do 27 de xullo para a prevención e o tratamento integral da 

violencia de xénero dedica o capítulo III do Título I ás medidas encamiñadas á 

formación e prevención da violencia de xénero, cuxa efectividade acada especial 

importancia en momentos, nos que este problema, de primeira magnitude en todo o 

Estado, segue presente e a persistencia de patróns de comportamento de dominación 

do home sobre a muller nas xeracións máis novas, tal como indican os últimos estudos 

oficiais.  

 

 Con respecto á integración da diversidade sexual, débese ter en conta o 

establecido na Lei 2/2014, do 14 de abril, polo igualdade de trato e a non discriminación 

de lesbianas, gays, transexuais, bisexuais e intersexuais de Galicia, que dedica o 

capítulo V ás medidas no ámbito da educación establecendo o seguinte:  

 Artigo 22. Inclusión da realidade LGTBI nos plans de estudos.  

- Visibilizando os diferentes modelos de familia establecidos nesta lei.  

Artigo 23. Actitudes.  

- Fomentarase a realización de actividades dirixidas á comunidade educativa 

para a prevención de actitudes e comportamentos discriminatorios pola 

orientación sexual ou a identidade de xénero 

Artigo 24. Formación do persoal docente 

- Estableceranse actividades de formación para o persoal docente existente. 

Así mesmo, incorporarase a realidade LGTBI e os distintos modelos de 

familia ós cursos e másters de formación do futuro persoal docente e ós plans 

de estudos das titulacións de Educación Social, Maxisterio, Pedagoxía, 

Psicoloxía e Dereito.  

Artigo 25. Divulgación da realidade LGTBI entre as AMPA 

- Organización escolas de nais e pais relativos a esta realidade e os diferentes 

modelos de familia 

Artigo 26. Combater o acoso e favorecer a visibilidade 

- Actuacións para combater o acoso escolar por razón de orientación sexual ou 

identidade de xénero, favorecendo a súa visibilidadese a plena normalidade 

das distintas orientacións sexuais e identidades de xénero 

 

O Decreto 86/2015, polo que se establece o currículo da educación secundaria 

obrigatoria e bacharelato, inclúe entre os seus elementos transversais evitar os 

estereotipos que supoñan discriminación por razón de orientación sexual ou da 

identidade de xénero.  

 

 O Decreto 8/2015, polo que se desenvolve a Lei 4/2011 de convivencia 

contempla a integración do principio de igualdade entre mulleres e homes.  

 Así pois, entre os principios informadores e fins das normas de convivencia 

recóllese a educación en igualdade de dereitos e oportunidades entre homes e 

mulleres. Polo tanto a comunidade educativa, velará pola aplicación daquelas medidas 

que vaian encamiñadas a fomentar o respecto ás diferenzas, entre elas, a igualdade 

efectiva entre mulleres e homes.  

 Isto tamén debe rexer a composición da comisión de convivencia, que impulsará 

accións dirixidas á promoción da convivencia, especialmente actitudes que garanticen a 

igualdade entre mulleres e homes, a igualdade de trato de todos os membros da 

comunidade educativa e a resolución pacífica de conflitos.  

 Así mesmo, a igualdade entre homes e mulleres estará presente entre as 

actuacións formativas, nos programas relacionados coa mellora da convivencia nos 

centros, nas medidas complementarias para a mellora da convivencia e nas medidas 

correctoras das condutas gravemente perxudiciais.  

 

3. Análise da situación do centro en relación coa igualdade de xénero, coa 

violencia de xénero e coa LGBTIfobia 

 

No IES Cidade de Antioquía levamos xa 3 cursos académicos traballando con especial 

incidencia a igualdade e a promoción de oportunidades para ámbolos xéneros.  Con 

todas as medidas adoptadas, que agora se proceden a explicar o que se pretende e 

afrontar os desiquilibrios sociais que se dan arredor do xénero.  

- Persoa nomeada, responsable en materia de igualdade no Claustro e tamén 

no Consello Escolar 

 

- Activación de protocolos ou medidas de intervención para abordar condutas 

contrarias á convivencia por razón de xénero 

 

- Concreción dos obxectivos coeducativos a través dos plans do Centro 

 

 

- Difusión dos obxectivos coeducativos entre os distintos membros da 

comunidade educativa para a súa información e sensibilización.  

 

- Definición de medidas de acompañamento do protocolo de identidade de 

xénero 

 

 

- Concreción dos contidos dunha educación afectiva-sexual integral para todo o 

alumnado do centro, e o troballo dos mesmos a través da titoría.  

 

- Promoción dunha orientación educativa, laboral e profesional libre de 

estereotipos de xénero 

 

 

- Realización de actividades dirixidas a todo o alumnado co gallo das datas 

sinaladas no calendario escolar oficial (25 de Novembro, 8 de Marzo e 

celebracións LGTBI…) 

 

- Actividades formativas específicas sobre obxectivos coeducativos (promoción 

da igualdade entre mulleres e homes, prevención da violencia de xénero, 

educación afectivo-sexual, prevención do abuso sexual infanto-xuvenil, 

prevención da LGTBIfobia…) 

 

- Participación en plans de formación permanente do profesorado onde se 

traballe de maneira indirecta ou transversal a perspectiva de xénero… 

Algunhas das medidas a concretar, e sobre as que se está traballando:  

- Presenza da coeducación como marca de identidade do Proxecto Educativo 

 

- Elaboración dun Plan de Igualdade ou coeducativo 

 

 

- Existencia dun diagnóstico previo da situación da igualdade de xénero e da 

violencia machista no centro 

 

- Impartición de materias de libre configuración específicas de igualdade de 

xénero 

 

 

- Participación do centro en órganos consultivos ou de decisión para a 

prevención da desigualdade e da violencia machista. 

 

 

4. Obxectivos coeducativos que se abordan no plan 

 

4.1. Promoción da igualdade de oportunidades entre mulleres e homes 

 

- Garantir a integración transversal da incorporación da perspectiva de xénero 

e do principio de igualdade de oportunidades na documentación organizativa 

dos centros educativos 

 

- Elaborar orientacións para a valoración de materiais didácticos desde o punto 

de vista da perspectiva de xénero 

 

 

- Dar pautas para a revisión dos documentos internos do centro para explicitar 

as medidas reeducativas e reparadoras aplicables no caso de condutas 

contrarias á convivencia por razón de xénero. 

 

- Facilitar o desenvolvemento do traballo en rede e visibilizar as boas prácticas 

coeducativas 

 

 

- Impulsar a formación e participación das familias 

- Constituír un encontró anual para a totalidade dos axentes da comunidade 

educativa co fin de fomentar o debate sobre as acción que se están a 

desenvolver no ámbito da igualdade 

 

 

- Fomentar a elaboración, elección e uso de materias didácticos inclusivos e 

coeducativos 

 

- Elaborar orientacións para a valoración de materiais didácticos desde a 

perspectiva de xénero 

 

 

- Intensificar a formación do profesorado para o tratamento da diversidade 

afectiva e sexual no ámbito educativo 

 

- Constituir foros de debate interdisciplinarios co fin de garantir liñas 

estratéxicas comúns en materias de igualdade 

 

 

- Promover a participación  e implicación das familias no traballo coeducativo 

 

- Adaptación de materiais de apoio e orientacións para afondar no 

desenvolvemento da competencia social e cidadá desde a igualdade e non 

discriminación 

 

 

- Visibilizar as boas prácticas educativas 

 

- Achegas de disposicións curriculares en materias de libre configuración ou de 

oferta autonómica nas distintas etapas educativas.  

 

 

- Participar cos diferentes axentes sociais nos proxectos coeducativos como 

apoio e complemento  que permita visibilizar a diversidade social 

 

- Actuacións de sensibilización dirixidas á comunidade educativa e difusión das 

boas prácticas educativas.  

- Facilitar modelos profesionais e vitais diversos que rompan roles de xénero e 

que favorezan unha perspectiva aberta, plural e positiva.  

 

- Visibilizar e eliminar os estereotipos  que persisten na sociedade  respecto 

dos ámbitos de realización persoal e profesional e promover no alumnado, 

tanto de Educación Secundaria como de Formación Profesional, unha 

elección de futuro académico e profesional libre de estereotipos de xénero 

 

 

4.2. Prevención, detección e intervención en casos de violencia de 

xénero 

 

- Traballar as relacións de uso abusivo do poder e a violencia sistémica no 

exercicio das relacións persoais, co fin de visibilizar  os mecanismos que 

sustentan a violencia de xénero, e favorecer as relación pacíficas e positivas 

para todos os membros da comunidade educativa  

 

- Elaborar programas e materiais sobre a socialización preventiva da violencia 

de xénero baseados en evidencias científicas 

 

 

- Facilitar orientacións para a súa adaptación e inclusión no plan de 

convivencia do centro, que nos permitan a prevención e detección precoz 

daquelas conductas que se integran no gradiente da violencia de xénero 

(control, acoso, abuso…) 

 

- Desenvolver actividades de sensibilización, información, formación e 

intervención para toda a comunidade educativa, en ambientes de 

socialización cibernéticos (redes sociais, mensaxería instantánea, videoxogos 

en liña…) 

 

 

- Investigar e orientar en materia de convivencia no que respecta á diversidade 

de xénero e afectivo sexual, así como á igualdade e non discriminación.  

 

- Apoiar ó alumnado vítima de violencia de xénero e ás persoas que vivan nos 

seus fogares esta situación 

 

 

- Traballar a coordinación cos servizos sociais e xustiza  

4.3. Promoción do respecto pola diversidade afectivo-sexual 

 

- Integrar a perspectiva de xénero no traballa cara ó éxito escolar e garantir  

que a formación inicial e ó longo da vida, acolle a todo o alumnado na súa 

diversidade (étnica, cultural, social, económica, funcional, sexual, de xénero, 

lingüística…) 

 

- Visibilizar roles non marcados na orientación personal, educativa e 

profesional 

 

- Formar a través das Escolas de Nais de Pais no respecto a diversidade 

afectivo-sexual  

 

 

- Elaboración de materiais e difusión dos mesmos sobre a diversidade afectivo-

sexual.  

 

- Abordar a detección precoz e resposta eficaz e sistémica á violencia de 

xénero e outras formas de abuso, discriminación e violencia asociadas, con 

especial atención á prevención e compensación de situación de 

discriminación múltiple 

 

 

- Elaborar programas educativos enfocados ó traballo de aula das relación 

persoais, afectivas e sexuais co fin de identificar as condutas prexudiciais 

para o desenvolvemento de relacións persoais tóxicas e de sometemento.  

 

- Elaboración de protocolos de actuación para dar resposta ás diferentes 

necesidades 

 

 

- Correlacionar con outros programas e protocolos en materia de diversidade e 

convivencia, tanto dentro da propia comunidade autónoma como con outros 

axentes socio-educativos, sanitarios e de benestar 

 

 

4.4. Prevención, detección e intervención en casos de LGTBIfobia 

- Orientar para favorecer a non-discriminación e a eliminación de estereotipos 

na reforma e creación de novos espazos: perspectiva de xénero na 

organización e aproveitamento de espazos 

 

- Favorecer a investigación e intervención do alumnado sobre o seu contorno 

para detectar situación, imaxes, actiudes…que actúen a favor dos roles de 

xénero marcados, os estereotipos, a presión social e a violencia por razón de 

xénero ou libertade sexual.  

 

 

- Educar desde a diversidade para unhas relacións afectivas e sexuais 

saudables e respectuosas, e para unha convivencia harmónica que integre a 

diversidade de xénero, sexual e afectiva 

 

- Establecer ámbitos de socialización que favorezan o coñecemento e a 

convivencia dentro da comunidade educativa co fin de ofrecer contextos onde 

visibilizar as boas prácticas 

 

 

- Elaborar e por a disposición do profesorado, materiais e orientacións para a 

abordaxe da educación afectiva e sexual desde o respecto á diversidade e o 

desenvolvemento dun proxecto de vida libre e saudable en plenitude 

 

 

 

- Colaborar con axentes socio-educativos e de formación en materia de saúde, 

para a abordaxe integral da saúde afectivo-sexual entre todas as persoas 

destinatarias da comunidade educativa, independemente do nivel e réxime de 

escolarización presente no IES.  

 

5. Medidas concretas de actuación nos seguintes ámbitos 

 

5.1. Organización do centro 

 

- Representación de homes e mulleres nos órganos de decisión e 

representación de xeito equitativo 

- Nomeamento de unha persoa responsable en materia de igualdade no 

Claustro e no Consello Escolar, para participar no impulso do Plan de 

Igualdade 

 

 

- Difusión do plan entre os distintos axentes da comunidade (con especial 

atención ás familias) 

 

- Formación do profesorado, do alumnado e das familias en materia de 

igualdade 

 

 

- Utilización dunha linguaxe inclusiva e igualitaria na actividade diaria do centro 

 

- Colaboración con outras entidades na realización de actividades coeducativas 

 

 

- Realización de actividades arredor das das datas coeducativas do calendario 

escolar (25 de novembro, 8 de marzo, celebracións LGTBI…) 

- Desenvolvemento curricular da educación afectivo-sexual integral para todo o 

alumnado do centro 

 

- Desenvolvemento curricular da orientación laboral e profesional libre de 

estereotipos, poñendo o foco na incoporación ós itinerarios da Educación 

Secundaria Obrigatoria, as modalidades do Bacharelato e ós Ciclos de 

Formación Profesional  

 

 

- Promoción de pautas de actualización curricular e revisión do material 

didáctico con perspectiva de xénero 

 

- Oferta de materias específicas de igualdade de xénero 

 

 

- Participación en programas específicos de igualdade de xénero para traballar 

a coeducación desde o currículo… 

 

5.2. Eliminación de estereotipos de xénero  na transmisión dos valores e 

saberes 

- Elaboración das programacións didácticas e a práctica docente desde unha 

perspectiva de xénero: para incluír as mulleres relevantes en cada ámbito do 

saber, os saberes asociados tradicionalmente ás mullere, as desigualdades 

de xénero, para completar a historia da humanidade… 

 

- Elaboración e supervisión do material didáctico empregado na aula (valores, 

normas, representacións, selección de contidos, dos personaxes, das imaxes, 

da linguaxe, da proposta de actividades…) 

 

 

- Realización de actividades de sensibilización na aula 

 

- Realización de actividades de información e sensibilización coas familias.  

5.3. Xestión dos espazos, dos recursos e das oportunidades de 

realización vocacional de xeito inclusivo  

 

- Difusión da  información a través dun taboleiro no centro 

 

- Promoción de lecturas coeducativas a través da biblioteca escolar 

 

 

- Revisión da idioneidade dos contidos audiovisuais das actividades do centro 

 

- Revisión da idioneidade das entidades colaboradoras co centro en canto ó 

respecto á diversidade sexual e de xénero, poñendo o foco nas empresas.  

 

 

- Traballo de contidos de actualidade para sensibilizar sobre a necesidade de 

avanzar cara á igualdade real 

 

- Xestión das actividades e da ocupación do patio, para favorecer a inclusión 

 

 

- Promoción da cooperación nos espazos tecnolóxicos 

 

- Promoción da prevención ante a discriminación por razón de sexo, xénero ou 

orientación sexual dende o ámbito da orientación educativa e vocacional 

- Prevención do acoso sexual, por razón de sexo, orientación sexual e 

identidade de xénero do alumnado na realización da fase de prácticas na 

empresa como parte da prevención de riscos laborais. 

  

- Promoción da participación do sexo menos representado nas actividades 

científico-tecnolóxicas, deportivas, artísticas, de coidado… 

 

 

5.4. Inclusión dos valores coeducativos na xestión da convivencia 

escolar  

- Promoción do respecto e o bo trato entre mulleres e homes 

 

- Promoción de actividades de coidado entre persoas 

 

 

- Promoción do respecto cara á diversidade sexual e de xénero 

 

- Promoción de metodoloxías activas, participativas e cooperativas 

 

 

- Promoción da corresponsabilidade na realización das tarefas 

 

- Promoción de actividades de intervención social na comunidade educativa  

 

6.Seguimento e avaliación 

 Para esta avaliación utilizarase a observación sistemática e directa, o rexistro de 

actividades, as reunións cos titores/as e cos profesores e profesoras, así como diversas 

enquisas que se pasarán o alumnado, cando rematen as diferentes tarefas plantexadas.  

 Ó final de curso, realizarase un informe sobre a evolución do Plan, as actividades 

desenvoltas, o grado de consecución dos obxectivos propostos e e as propostas de 

mellora de cara ó vindeiro curso.  

 Ademais debemos contar coa valoración favorable do Consello Escolar en 

relación coas actuacións desenvoltas para promover a coeducación, a igualdade e a 

prevención da violencia de xénero no centro.  

 

mailto:ies.cidade.antioquia@edu.xunta.es
http://www.edu.xunta.gal/centros/iescidadeantioquia


 

I.E.S. Cidade de Antioquía 
Avda. de Ourense nº 186 – 32630 Xinzo de Limia (Ourense) 

Tel: 988788534 – ies.cidade.antioquia@edu.xunta.es  
www.edu.xunta.gal/centros/iescidadeantioquia 

